Җиһан мине чакыра...

Җәйнең матур бер көнендә

Бабам белән утырдым.

Бик кызыгып, колагына 

Шундый сорау җиткердем.

“Әйт әле, син, бабакаем,

Җиһан ерак җирдәме?

Тормышлары безнең кебек

Бик тиз үтеп  бетәме?”

Бабам елмаеп карагач,

Сабыр сүзен башлады:

“Космос тәртипсез булмый” , - дип

Мине орышып ташлады.

“Әйе, тормыш бик кызыклы -
Гагарин шуны күргән.

Җиһан ритмнарын, балам,

Бик күп космонавт белгән.

Анда бар да бик тыныч,  ди,

Үз тәртибен беләләр.

Җир белән әле  кайвакыт 

Элемтәгә керәләр.

Машиналар тыныч кына,
Иртән эшкә керешә:
Йолдыз белән ай арасын 

Бер- берсеннән белешә.

Сугышларны яратмыйлар,

Атышлар кирәк түгел.

Тырышалар үстерергә

Матур чәчәк, матур гөл.

Син, балакай, тырышып укы,
Үскәч, шунда очарсың.

Кайнар сәлам җиткерерсең,
Бар галәмне кочарсың!”

Бабакайның шул сүзләре

Уелды күңелемә.

Җиһан ритмнарын күреп 

Тиз кайтырмын илемә!

